
Gagauzluumuzu hem kulturamızı ayakta tutan 3 ana direemiz var – Gagauz dilimiz, İmeklerimiz hem Kilimnerimiz. 
Geçän sayımızda adadık sizä, paalı okuycularımız, bu uurda yapılan iki yortu için annatmaa – X-cu “Gagauz kilimneri” 
hem I-ci “Dolu Sofra – 2023” Gastronomiya Etnokultura festivalleri için. 

Oku 6-cı sayfada

Bakın 5-ci hem 8-ci sayfalarda

Gagauz Milli Gimnasını 
muzakısı avtoru Mihail 
KOLSA 85 yaşında!

Kasım Günündä, Kasımın 7-dä 
anılmış gagauz kompozitoru, mu-
zıka hem folklor aaraştırmacısı, 
Gagauz Milli Gimnasını muzakısın 
avtoru Mihai KOLSA 85 yaşını ta-
mamnadı.

ATATÜRKün aramızdan
ayrılımasının 85-ci yıldönümü

Türkiye Respublikasının kurucusunun, Türk dünnääsının Atasının hem 
da XX-ci üzyılın en anılmış dünää lideri Mustafa Kemal ATATÜRKün ara-
mızdan ayrılımasının 85-ci yıldönümü saygıylan anıldı.

Türkiye Respublikasının
kuruluşunun 100-cü 
yıldönümünnän ilgili 
olarak, Türkiye Milli 
Günü reçepțiyası verildi

Canavar ayın (oktäbri) 30-da Tür-
kiye Kişinev Büükelçisi Uygar Mus-
tafa SERTEL hem onun eşi Özlem 
SERTEL Türkiye Respublikasının 
kuruluşunun 100 yıldönümünnän 
ilgili olarak Türkiye Milli Günü 
reçepțiyası verdilär.

Başlayıp 2023-cü yılın Kasımın 
başından Kişinev TİKA (Türk İş-
birlii hem Koordinaţiya Agenstvo-
su) ofisindä eni koordinator Tarık 
METE işä başladı.

Kişinev TİKA programaları Koor-
dinatoru Tarık METE Moldova TİKA 
ofisindä Koordinator yardımcısı olarak 
çalıştı. Odan sora Tacikistanda TİKA 
ofisin Koordinatoru oldu hem Kara 
Daa devleti TİKA ofisindä işledi.

Kişinev TİKA ofisin 
Koordinatoru diişti

Konstituțiya sudu 
Akeksandr 
STOYANOGLUnun
iştän atılmasını
zakonsuz tanıdı

Oku 2-ci sayfada

İmeklerimiz hem kilimnerimiz
kulturamızın ana direklerindän ikisi

3-cü sayfa

Canavar ayın (oktäbri) 27-dä, Türkiye Respublikasının 100-
cü yılı yortusunnan ilgili olarak, Türkiye Gagauziya Komrat 
Başkonsulu Adnan HAYAL Gagauziyanın baş kasabsında Kom-
ratta bir reçepțiya verdi. 

Reçepțiyaya buyur edildilär Gagauziya Başkankası Evgeniya 
GUȚUL, Gagauziya Halk Topluşun Başı Dimitriy KONSTAN-
TİNOV, GHT deputatları hem İspolkom azaları, türk iş adamnarı, 
gagauz primarları, yazıcılar, gazetacılar, bilim, kultura hem cümne 
insannarı.

Reçepțiyada okundu Türkiye Respublikası Prezidentı Recep Tay-
yip ERDOĞANın mesajı, nedän sora kutlama sözlerini tuttular Baş-
konsul Adnan HAYAL, Başkanka Evgeniya GUȚUL hem GHT Başı 
Dimitriy KONSTANTİNOV.

Türkiye Respublikasının 100 yıl yortusu kutluca olsun!

T.C. Komrat Başkonsulundan Türkiye 
Respublikasının 100-cü yılı reçepțiyası

Ölä oldu, ani erindeki seçimnerdä 
enseyän dä var, kösteklenän dä var, 
ama seçimnär bitmedi. Merkez Seçim 
Komisiyasının (MSK) açıklamasına 
görä Gagauziyanın iki küüyündä Rus 
Köselisindä hem Kırlannarda (Ko-
tovskiy), seçimnär olmadı, çünkü, 
Moldova kuvetleri bu erlerdä “Şans” 
partiyasının kandidatlarını iştän çıka-
rınca, burada yoktu kimin arasından 
ayırmaa, zerä listelerdä birär kandidat 
kaldı. Bu küülerdä seçimnär 2024-cü 
yılın Hederlez ayın (may) 19-da ola-
ceklar.

Gagauziyada bu primarlar ayı-
rıldı:

Avdarma – İvan KASIM (baamsız 
kandidat); 

Aydar – İlya   KÖSÄ (baamsız 
kandidat);

Baş küüyü (Kirsova) – Anna HOH-
LOVA (baamsız kandidat); 

Baurçu – Sergey TUKAN (Vozroj-
denie); 

Beşalma – Valeriy MOŞ (Vozroj-
denie); 

Beşgöz – Födor TODOROV (ba-
amsız kandidat); 

Bucak – Nikolay DUDOGLU (ba-

amsız kandidat); 
Caltay – İlya KOŞULİNSKİY (ba-

amsız kandidat); 
Çadır – Anatoliy TOPAL (baamsız 

kandidat); 

Çeşmä küüyü – Pötr MACAR 
(MRSP); 

Çok Maydan – Oleg KOSTAN-
DOGLU (baamsız kandidat); 

Dizgincä – Vasiliy KAPSAMUN 
(baamsız kandidat); 

Ferapontyevka – Elena ODNOS-
TALKO (MRSP); 

Karbalı – Tatyana KÖSÄ (Vozroj-
denie); 

Kazayak – Grigoriy KÖR (Vozroj-
denie); 

Kıpçak – Oleg GARİZAN (baam-
sız kandidat); 

Kiriyet – Velentina KAYKI (baam-
sız kandidat); 

Komrat – Sergey ANASTASOV 
(baamsız kandidat); 

Kongaz – Mihail ESİR (Vozrojde-
nie); 

Kongazçık – Evgeniy TUKAN 
(MRSP); 

Svetlıy – İvan MARÇENKO (Voz-
rojdenie); 

Tomay – Dimitriy  KÖSÄ (MRSP); 
Ütülü küüyü – Nataya POPOVA 

(MRSP); 
Valkaneş – Nikolay POSMAK 

(MRSP).

Erindeki seçimnär – enseyän var, 
kösteklenän var, ama... seçimnär taa bitmedi

Moldova zakonnarına hem Moldova Merkez Seçim Komisiyasının (MSK) kararına görä 2023-cü yılın 5 Kasım 
günü memlekettä erindeki kuvetlerin seçimneri oldu. Geçti onnar Gagauziyanın zakonnarına görä Gagauziyada 
da. Gagauziyanın 14 erindä primarlar 1-ci turdan ayırıldılar: Avdarma, Aydar, Baurçu Beşalma, Bucak, Caltay, 
Dizgincä, Karbalı, Kazayak, Kiriyet, Kongaz, Kongazçık, Tomay küüleri hem Çadır kasabası. Kalannara deyni 
Kasımın 19-da 2-ci tur oldu. 

Moldovanın gagauz olan Baş prokuroru 
Aleksandr STOYANOGLUnun advokatları-
nın danışmasına görä, Moldova Konstituțiya 
sudu “Prokuratura için Zakonun 31-ci statyası” 
konstituțiyaya uymamasını tanıdı.

Kasım ayın 9-da Moldova Konstituțiya sudun 
toplantısından sora, Konstituțiya sudun artık eski 
başı Nikolae ROŞKA açıkladı, ani ““Prokuratura 
için Zakonun 31-ci statyası” konstituțiyaya uymêêr”. 

Aklınıza getireriz, ani bu statya görä, Moldova-
nın gagauz olan Baş prokuroru Aleksandr STOYA-
NOGLUya, kendisini zakonsuz iştän alınma zama-
nında, verilmedi kolayık korunmaa.

Eridir urgulamaa, ani Konstituțiya sudunda bu 
karar alınırkan sudyalar Nikolae ROŞKA hem Lüba 
ŞOVA başka fikirdä kaldılar. Hep o zaman, Niko-
lae ROŞKA Konstituțiya sudun başından atıldı da, 
birkaç gündän sora, Konstituțiya sudun başı genä 
Domnika MANOLE ayırıldı.

Şindi, Moldova Prezidentın Maya SANDUnun 
Ceviz ayın (sentäbri) 26-da imzaladıı Emir, angı-
sına görä Aleksandr STOYANOGLUyu Baş pro-
kurorluk işindän çıkarıldı, ortadan kaldırılsın deyni 
Apeläțiya Palatasında karar alacek.

Bakmayarak ona, ani Moldovada hepsi 
Konstituțiya sudun eski başları hem daavacıları 
hem da yustițiya ministruları açıklêêrlar, ani Maya 
SANDU lääzım bu Emiri ortadan kaldırılsın, ken-
disi Moldova Prezidentın deer, ani: “Konstituțiya 
sudun bu kararı bişey diiştirmeer”.

Konstituțiya sudu
Akeksandr 
STOYANOGLUnun
iştän atılmasını
zakonsuz tanıdı

Taa kapalı olmayan Moldova presası orta-
ya attı bir haber, angısına görä Gagauziya Halk 
Topluşu Başı Dimitriy KONSTANTİNOVa karşı 
polițiya tarafından ceza işi açılmış.

Açıklamalara görä Dimitriy KONSTANTİNOVu 
savaşarmışlar bulmaa kabaatlı onda, ani 2019-2020-

ci yıllarda, bir kompaniyanın komerțiya direktoru 
olarak, o kompaniyaya 16 milion ley zarar getirmiş.

Herliim bu diil sä sıradakı yalan hem Gagauziya 
Halk Topluşun Başına merkez kuvetlerindän baskı, 
ozaman Dimitriy KONSTANTİNOVa 3 yıl kapan ya 
da 57 bin ley ştraf şafk eder.

GHT Başına Dimitriy KONSTANTİNOVa karşı ceza işi açıldı

ATATÜRKün aramızdan ayrılımasının 
85-ci yıldönümü saygıylan anıldı

Kasımın 10-da Türkiye Kişinev 
Büükelçiilindä saygıylan anıldı Türki-
ye Respublikasının kurucusunun, Türk 
dünnääsının Atasının hem da XX-ci 
üzyılın en anılmış dünää lideri Mustafa 
Kemal ATATÜRKün aramızdan ayrıl-
masının 85-ci yıldönümü.

Bu işlän ilgili yapıldı bir saygı sıra-
sı, neredä pay aldılar Türkiye Kişinev 
Büükelçiilin diplomatları hem perso-
nalı, TİKA Kişinev programaları ofisin 

zaametçileri, Moldovada türk iş adam-
narı hem üüredicileri, gagauz yazıcısı 
hem başka insannar.

Sırada Mustafa Kemal ATATÜRKä 
susmaklan hem Büükelçiiliin au-
lunda olan Türkiye Bayraan biraz 
indirililmesinnän saygı gösterildi, sora 
da Türkiye Respublikasının Gimnası 
çalındı. 

Nedän sora sırada bulunannarın 
önündä nasaat ettilär Türkiye Kişinev 

Büükelçisi Uygar Mustafa SERTEL 
hem Büükelçiliin iç işeri müşaviri En-
ver ÖZKAL. 

Bu kısa bir mitingtan sora da ATA-
TÜRKün byustuna saygıylan çiçek ko-
yuldu.

Gagauziyada bu gün Kongaz kü-
üyün Süleyman DEMİREL teoretik 
liţeyindä bakıldı, neredä pay aldılar 
Komrat Türkiye Başkonsulluun zaa-
metçileri dä.

Türkiye Respublikasının kurucusunun, Türk dünnääsının Atasının hem da XX-ci üzyılın en anılmış dünää lideri 
Mustafa Kemal ATATÜRKün aramızdan ayrılımasının 85-ci yıldönümü saygıylan anıldı.

Türkiye Respublikasının kuruluşunun 100 yıldönümünnän
ilgili olarak, Türkiye Milli Günü reçepțiyası verildi

Reçepțiyaya buyur edildilär Mol-
dovanın öndercileri, Moldova parla-
mentın deputatları, Kişinevda bulunan 
yabancı devletlerin büükelçileri hem 
diplomatiya misiyaların başları, başka 
politikacılar, bilim, kultura hem cümne 
insannarı.

Bu yortulu sıra çeketti Türkiye hem 
Moldova Gimnalarından. Sora Moldo-
va Türkiye Büükelçisi Uygar Mustafa 
SERTEL reçepțiyeyä gelän hepsi mu-
saafirleri Türkiye Respublikasının ku-

ruluşunun 100 yıldönümünnän kutladı 
hem onnarın önündä nasaatını tuttu. 
Nedän sora da Canabisi okudu Türkiye 
Respublikası Prezidentı Recep Tayyip 
ERDOĞANın yortulu mesajını.

Moldova tarafından kutlama nasa-
atınnan reçepțiyayä katılannara danıştı 
Moldovanın ekonomika uurunda iler-
lemesi hem țifrovizațiya ministrusu 
Dumitru ALAİBA.

Reçepțiyanın ofițial payı bittiynän, 
reçepțiyayanın kultura progremasında, 

Georgi MUSTEA önderciliindä, Mol-
dovanın Teleradio kuruluşunun simfo-
niya orkestrası hem Moldovanın anıl-
mış artistı Konstantin MOSKOVİÇ 
türk milli havalarını çaldılar.

Ayrıca, reçepțiyaya katılannara 
deyni, Türk Hava Yolları tarafından 
İstanbula iki uçak bileti lotoreyası ya-
pıldı.

Reçepțiyada hepsini ikram ettilär 
gözäl türk imeklerinnän hem tatlılık-
larınnan.

Canavar ayın (oktäbri) 30-da Türkiye Kişinev Büükelçisi Uygar Mustafa SERTEL hem onun eşi Özlem SERTEL 
Türkiye Respublikasının kuruluşunun 100 yıldönümünnän ilgili olarak Türkiye Milli Günü reçepțiyası verdilär.



25 Kaım 2023

25 Noyabri 2023

2022-ci yılda, Gagauziyada başarıldı Türk İşbirlii hem Koordinaţiya 
Agenstvosu Başkannıın (TİKA) tarafından kabledilän hem 22 multiktän 
(çizgi filmdan) oluşan “Çizgi filmnerä gagauz dilinä dubläj yapılması” pro-
ektı. Şindi gagauzça bu multik (çizgi film) proektı ilerleer.

Nicä geçennerdä bildirdi “Ana Sözü” gazetasına Kişinev TİKA progra-
maların Koordinatoru Selda ÖZDENOĞLU “Gagauzça çizgi filmnarına eni 
bir hava verildi. Bu kerä 8 seriyalık hem 7,5 minutluk original bir iş yapılêr. 
Baştan sona kadar bu multiklerin hepsi işleri (sțenariyaları, muzıkası, resim-
neri, donatımı) eni yazılacek hem yapılacek. Çizgi filmnarın moldovanca alt 
yazıları da olacek”.

TİKAnın Moldovanın Floreşti kasabasında inovațiya proektı
Moldovanın Floreşti kasabasının Ion Creanga (İon Kränga) teoretik 

lițeyindä Türk İşbirlii hem Koordinaţiya Agenstvosu Başkannıın (TİKA) 
tarafından enilenän inovațiyalı fizika hem himiya laboratoriyaların ofițial 
kabul edilmesi sırası oldu.

Laboratoriyaların kabul edilmesindä, lițeyin öndercilerindän hem Kişinev 
TİKA programaların Koordinatoru Selda ÖZDENOĞLUdan kaarä, pay aldılar  
Moldovanın üüredicilik hem aaraştırma ministrusu Dan PERÇIUN (Dan Perçun) 
hem da Moldova Parlamentın deputatı Larisa NOVAK.

Şindi, TİKAnın yardımınnan, Floreşti kasabasının 510 üürenci için olan Ion 
Creanga (İon Kränga) teoretika lițeyindä  var kolayı bu üürencilär inovațiyalı 
uroklarını yapsınnar.

Lääzım urgulamaa, ani taa çoktan TİKA proektlarınnan Moldovada inovațiya 
urokların genişlenmesinä yol verildi. Taa ileri Kişinev Mircea ELİADE teore-
tik lițeyindä dä TİKA biologiya laborotoriyaları kuruldu hem üüredicilärlän 
üürencilär tarafından bu iş büük sevinmeliklän kabledildi.

TİKAnın gagauzça multik
(çizgi film) proektı ilerleer

Nicä bildirdi “Mihail ÇAKİR” bib-
liotekasının direktoru Anjela VİNTİLÊ 
(Angela Vintilă) Kişinev Ay-Boba Mi-
hail ÇAKİR adını taşıyan munițipal 
biblioteka kuruldu 1992-ci yılda. Bu-

rada 26 565 kiyat var, angısınnarın 
1542-si gagauz dilindä.

Canabisi urguladı, ani kurulma 
günündän beeri, bu bibliotekada hiç 
bir kerä bölä büük remont yapılma-

dı hem şükür etti, Türk İşbirlii hem 
Koordinaţiya Agenstvosu Başkannıı-
na, Kişinev TİKA programaların Ko-
ordinatoru Selda ÖZDENOĞLU baş-
ta olarak, bütün Kişinev TİKA ofisin 
zaametçilerinä  bu gözäl proektın ka-
bul edilmesi hem başa çıkarılması için.

Kendi tarafından Kişinev TİKA 
programaların Koordinatoru Selda ÖZ-
DENOĞLU, bu proekt için söleyeräk, 
urguladı, ani pek seviner, ki gagauzlara 

hem bütün Moldovaya faydalı olan bu 
gözäl hem aydınnadıcı proektı TİKA 
en kısa zamanda başarabildi.

Ay-Boba Mihail ÇAKİR (27.04. 
[eniycä 09.05] 1861 – 08.09.1938) 
gagauzlarda hem moldovannarda anıl-
mış hem büük özellik taşıyêr. Kendi-
si geçän üzyılın ilk payında Moldova 
biliminin, dininin, istoriyasının, kul-
turasının, yazıcılıın ruh öndercisi hem 
apostolu oldu hem büün dä ölä kalêr.

TİKA Mihail ÇAKİR bibliotekasını eniletti hem donattı
Moldovanın baş kasabasında olan hem gagauzların apostolunun hem da 

aydınnadıcısının Ay-Boba Mihail ÇAKİR adını taşıyan bibliotekaya Türk İş-
birlii hem Koordinaţiya Agenstvosu Başkannıın (TİKA) tarafından eniletmä 
hem donatma proektı başa çıkarıldı.

Bundan kaarä insannar vardılar nicä milli imeklerin eski rețepterä görä hazır-
lanma master-klaslarına katılsınnar, ustaların el mallarını satın alsınnar, gagauz 
milli rubalarınnan hem oyunnarınnan tanışsınnar. Maasuz onnar için Gagauziya 
artistleri büük bir konțert gösterdilär.

“Dolu Sofra – 2023” Gastronomiya Etnokultura festivalin, allelem, en üüsek 
uuru oldu o, ani seçilän jüri en islää “Sıcak kaurma” hem “Don kaurma” konkur-
sunun laureatların ayırdı. 

“Sıcak kaurma” nominațiyasında: 1-ci er – Lüdmila NOVAK (Çeşmä küü-
yü); 2-ci er – İgor ARNAUT (Valkaneş); 3-cü er – Dimitriy PAMUKÇU (Val-
kaneş).

“Don kaurma” nominațiyasında: 1-ci er – İgor ARNAUT (Valkaneş); 2-ci er 
– Ekaterina KAPAKLI (Beşalma küüyü); 3-cü er – Oleg GAYDARCI (Karbalı 
küüyü). “Dolu Sofra – 2023” Gastronomiya Etnokultura festivalinä katıldı Gagauziya 

Başkankası Evgeniya GUȚUL kendi kolturklarınnan.

“Dolu Sofra – 2023” Gastronomiya Etnokultura festivali!
Valkaneş primariyası, administrațiyası, Gagauziya kultura hem Gagauziya agro-industriya 

kompleksı Upravleniyalarınnan barabar, Ceviz ayın 24-dä geçirdi Gagauziyanını ilk Gastrono-
miya Etnokultura festivalini – “Dolu Sofra – 2023”. Valkaneş kasabasının merkez meydanında 
bu festivalä gelän insannara buyur edildi datsınnar hem tanışsınnar gagauz millii imeklerinnnän. 
İmeklär sä böläydi: pidä, kıırama, döşemä, kaurma, bulgur, sarma, dolma biber, turşu hem taa 
çok-çok başka tatlı, datlı hem parmak yaladan mancalar.

Bütün türk dünnääsının hem gagauzların büük dostu olan, Azebaycan 
bilim adamın, yazıcının hem gazetacının Ali ŞAMİLin, 75-ci duuma yılınnan 
ilgili olarak, “Türk dünnääsının Ali Şamil Hocası” bir kiyat çıktı.

“Türk dünnääsının Ali Şamil Hocası” kiyadında toplu Ali ŞAMİL için 
bütün türk dünnääsından kendisinä dostluk hem sevgi yazıları, angılarını 
yazdılar bu paalı hem kıymetli adamı bilän insannar. Onnarın arasında ga-
gauzlar da var.

Yazılarda Ali ŞAMİLin insannıı, adamnıı hem hocalıı için tatlı laflardan 
kaarä, onun XX-ci yılın sonunda hem XXI yılın başında türk milletinin kal-
kınması hem kurtuluşu için çalışmaları da annadılêr. 

Buyurun, okuyun, bu kiyatta er alan, Todur ZANETin Ali ŞAMİL için 
“Bitki gölmeeni sana vermää hazır olan adam” yazısını: 

Var ölä insannar, angıları hep, 
sansın, gölgedä hem arka planda 
bulunêrlar, ama kendi işlerini, hiç 
görünmedään, ölä islää yapêrlar, ani 
dünnää şaşêr. O insannar sizinnän 
tanışêr, ya da siz onnarlan, da, birtaan, 
ömür boyunca siz dost hem kafadar 
kalêrsınız. Sizdän bişey istämeyeräk, 
sizä görünmeyän yardımnarda 
bulunêrlar, ölä yollara yollandırêrlar, 
ki sonunda şaş-beş kalêrsınız – o yollar 
ölää büük üüsekliklerä çıkarêrlar, ani, 
neredä sä, başınız dönmää başlêêr. Ölä 
insannarın birisi dä – Bakudan döstum 
Ali ŞAMİL.

Bu adamnan ilk hem daymalara 
tanışmam oldu uzak 1989-cu yılda, 
açan, 1988-ci yılda kurulan gagauz-
ların ilk hem tek “Ana Sözü” gaze-
tasının baş redaktoru olarak, Bakuya 
“Hazar-1989” buluşmasına eski dos-
tum Agası MAMEDOV tarafından 
çaarıldım hem katıldım. Ozamannar 
da Ali ŞAMİLlän, Azerbaycan Halk 
Frontun kurucularından birisi olanın-
nan, tanıştım. Bu az lafedän hem hep 
gülär üzlü insanın okadar büük oldu-
unu hiç duymadım. Salt ondan esän 

Bitki gölmeeni sana 
vermää hazır olan adam

“Türk dünnääsının Ali Şamil Hocası” kiyadı çıktı

sıcaklık hep canımı yısıdırdı. Hep oza-
mannar tanıştım gelecektä Azerbaycan 
prezidentınnan Abulfaz ELÇİBEYlän, 
angısının yanında dayma bulunardılar 
eni dostlarım hem  onnarın arasında 
Ali ŞAMİL dä.

Ani o günnerdän beeri Ali ŞAMİ-
Lin canı daymalara örüldü gagauz-
larlan hem gagauz kulturasınnan hiç 
şüpäm dä yoktur. Başlayıp o uzak yıl-
larda Azerbaycana üürenmeyä gelän 
gagauz üürencilerini kendi kanadı 
hem zaametleri altına almasından, 
Ali ŞAMİL yıllar boyunca gagauzla-
rı, onnarın kulturasını hem kultura in-
sannarını bütün dünneyä tanıttı hem 
tanıdêr.

Kaç kerä geldim Azerbaycana, 
kaç kerä kendisinnän dünneyin çeşitli 
simpoziumnarında buluştum, hep bir 
işä şaştım hem şaşêrım – bu adamın 
halizdän cömertliinä. O hazır bitki göl-
meeni sana vermää, bitki bukasınnan 
paylaşmaa – salt sän kendini gurbettä 
duymaasın deyni. İlktän bu pak 
cömertlää şaşêrsın, sora ölecä kable-
dersin, taa sora da onu içinä alêrsın da 
sän dä başlêêrsın kendi cömertliinnään 

başkasınnan paylaşmaa.
Ali ŞAMİL büük bir türkolog hem 

türk dünnääsına hep ölä cömertliinnän 
kendisini baaşlayan bir Adam, ani 
gecä-gündüz türk dünnäsına hem 
türklää izmet eder. Bunnarı siz onun 
çalışma kiyatlarından da görersiniz. 
Ama başka iş için açıklayacam: büün 
türkolog hem folklor aaraştırmacısı 
olduumu bu adam saaladı hem benim 
yaşamamı, nicä dä başkalarının, da 
türkologiya yoluna çevirän adam Ali 
ŞAMİL oldu...

2007-ci yılın dekabrinin 13-dä bän 
düştüm büük avariyaya. Nicä diri kal-
dım – sadä bir Allaa biler! Kırıktım. 
May yarım yıl yattım. O arada dostum, 
Azerbaycan Milli Bilimnär Akademi-
yasının Folklor İnstitutun baş zaamet-
çisi Ali ŞAMİL teklif etti bir gagauz 
folkloru kiyadı hazırlayım. O verdi 
bana bir akıl: gagauzluk konusunda 
hepsi aaraştırmalarımı hem bilgilerimi, 
gagauzlar için çıkan kiyatları, bireri 
toplayıp, bu kiyadı hazırlamaa. Baş-

ladım folklor kiyadından, da annadım, 
ani bu pek zengin material da onu, 
didip, enţiklopediya kiyadına bölüm-
bölüm çevirdim hem dünneyä “GA-
GAUZLUK: Kultura, Ruh, Adetlär” 
adında bilim kiyadı olarak baaşladım. 
Ali ŞAMİL kiyadı Azebaycan  mil-
li  bilimnär  Akademiyasının  Folklor  
institutun bilim Sovetinä verdi hem o 
Sovet kiyadı bilim disertațiyası olarak 
kabletti. Hep ölä Moldova  bilimnär  
Akademiyasının  Filologiya  institu-
tun bilim Soveti dä yaptı. Büün Ali 
ŞAMİLin bu kiyada yolu açmasınnan, 
çok insan ondan disertațiyalarında 
faydalanêrlar.

Gagauzlarda var bir laf: “Çok laf 
dermendä var!” Onuştan lafımı kısa-
darak söleerim: şükür ederim Tanrıya, 
ani yollamış bu dünneyä Ali ŞAMİLi 
türklük hem tükçülük misiyasını yap-
sın deyni hem şükür ederim Ona, ani 
benim yaşamamda da, bir güneş hem 
bilim oku olarak, Ali ŞAMİLän dost-
luumu bana baaşladı.

Mihail KOLSA duudu 1938-ci yıl-
da Kasımın 7-dä Komratta. 1949-cu 
yılda, onnarın kumilerinin Vasiliya 
KENDİGELÄNnın “zaametinnän”, 
Kolsa aylesini Sibirä, Kurgan bölgesinä 
kaldırdılar. 1956-cı yılda Mihail KOL-
SA orada, Sibirdä, Çaşa küüyündä ba-
şardı şkolayı hem hep o yılın KOLSA 
aylesi Moldovaya döndü. 

Armatasını yaptıktan sora Mihail 
KOLSA girer üürenmää Kişinev muzı-
ka uçilişçesinä da 1968-ci yılda başarêr 
onun teoretika bölümünü. 1971-ci yılda 
o başardı Kişinev konservatoriyasını. 
1983-cü yıladan Kişinevun “St. Neaga” 
muzıka uçilişçesindä muzıkayı üüreeti.

1982-ci yılda Mihail KOLSA 
SSRB hem Moldova kompozitorlar 
Birliin azası oldu. 1991-ci yılda Mol-
dova Filarmoniyasında “Kadınca” 
ansamblisindä işlemää başladı. 1993-
1996 yıllarda ansamblinin başı oldu.

1997-ci yıldan beeri 2010-cu yıla-
dan Türkiyedä, Ankarada Gazi Univer-
sitetında muzıka bölünüdä çalıştı.

Çok yıllar gagauz muzıka folklo-
runu topladı. 1980-ci yılda, Moskva-

Gagauz Milli Gimnasını muzakısı avtoru 
Mihail KOLSA 85 yaşında! 

Kasım Günündä, Kasımın 7-dä anılmış gagauz kompozitoru, muzıka 
hem folklor aaraştırmacısı, Gagauz Milli Gimnasını muzakısın avtoru Mi-
hai KOLSA 85 yaşını tamamnadı.

dakı «Мелодия» firmasında çıkardı 
bir plastinka «Музыка гагаузов». 
2002-ci yılda o genä çıkardı bu yarat-
maları, ama artık CD disklarda.

Kompozitor olarak, Mihail KOL-
SA pek çok muzıka yarattı, siyutalar 
hem hor için türkülär, gagauz poetların 
peetlerinä türkü yazdı.

Hazırladı hem çıkardı “Türkülär” 
(1989) hem “Türkülär. Korolar” 
(1995) kiyatlarını. Çok muzıka araştır-
ma yazıları yazdı hem tiparladı.

Mihail KOLSA çok yıllar gagauz 
avtonomiyası için çalıştı. Taa Sovet 
vakıdında avtonomiyanın lääzımnıı 
işin annadardı genç gagauz yazıcıları-
na. Bu üzerä da KGB tarafından baskı 
altında bulundu.

1990-cı yılda, Gagauz Respubli-
kasının kurulma günnerindä, gagauz 
poetı Todur ZANETlän baraba Gagauz 
Milli Gimnasını yazdı. 1990-cı yılda, 
Orak ayın (iyül) 22-dä Gimna gagauz 
halkın Üstolan kongresindä kabledildi.

PATERTTÄ: Mihail KOLSA (or-
tada galstuklu) gagauz kultura adam-
narınnan “Çeşitliktän birleşmäk” 
Etnofestivalindä. 2012-ci yıl.

Çoktan beklenän bu kiyat verer kola-
yını muzıka şkolaların üürencilerinä raat 
üürenmää gagauz kompozitorlarının ya-
ratmalarını hem uyêr şindiki kurikulum 
istediklerinä.

Kiyadı hazırlayn avtorlar işleerär Kom-
rat muzıka şkolasında, da pek islää bilerlär 
ne zorluklarlan üürencilär hem üüredicilär 
karşı gelerär. Onuştan da L. KORNEVA, Y. 
KOVATAR hem İ. LÜLENOV karar almışlar 
bir kap altında toplamaa anılmış gagauz kom-
pozitorları Mihail KOLSA, Nikolay KÖSÄ, 
İlya FİLEV, Dionis TANASOGLU, Dimitriy 
GAGAUZ hem taa başkaları için materialları.

Gagauz muzıka kulturasını üürenmektä yardımcı kiyat

«Гагаузская музыкальная литература» 
(“Gagauz muzıka literaturası”) kiyadı ve-
recek kolayı taa bir işä – üürencilerä hem 
üüredicilerä milli, folklor, akademik muzı-
kalarına saygı hem sevgi haşlamaa.

Kiyadın redaktoru – incäzanaat aaraştır-
masında habilitat doktoru E. S. MİRONEN-
KO.

Kiyat tiparlandı Gagauziya kultura up-
raavleniyasının para yardımınnan. Tirajı – 
200 taanä.

İvan LÜLENOV,
A. Valkov” adına Komrat muzıka 

şkolasının üüredicisi

Yaratmak sırası hazırlanmıştı Todur ZANET adına teoretik 
lițeyin direktoru hem gagauz dilindä hem literaturasında üüredi-
ciykası Mariya Dimitrievna ÇEBANOVAnın, lițeyin üüredicilerin 
hem büük klaslarda üürencileri tarafından. 

Yubilärdan kaarä, bu yortuya buyur edilmiştilär Kongaz küü-
yün gimnaziyaların direktorları hem gagauz dilindä üüredicileri, 
uşak başçaların başları hem terbiedicileri, Kultura evin direktoru 
hem zaametçileri, anımış gagauz türkücüleri hem türkücüykaları, 
Todur ZANETin odnoklasnikleri, dostları hem okuycuları.

Pek meraklı hem düşünülmüş kutlama sırasında, lițeyin direk-
toru Mariya Dimitrievna ÇEBANOVA başta olarak, üüredicilär 
hem sıraya gelän insannar kutlama sözlerinnän danıştılar yubilera, 
aklına getirdilär onun küçüklüünü, şkola vakıdını hem şkoladan 
sora yılları.

İki saatlık programada büük klasların üürencileri candan duy-
gularlan okudular avtorun peetlerini hem gösterdilär onun “Aya 
Mariya” kiyadından teatrulu sțenkayı. Anılmış gagauz türkücüy-
kası Yuliya ARNAUT hem büük türkücümüz Andrey İVANOV 
çaldılar Todur ZANETin peetlerinä türküleri. Dijital ekrandan say-

fa-sayfa annadıldı yubilärın yaşaması, 
okundu Moldovanın hem Gagauziya-
nın büük kultura insannarın Canabisi 
için sözleri. 

Yaratma sırası vakıdında, ekrandan 
zalda bulunannara danışarak, yubilär 
için annattılar onun anası İvanna Di-
mitriyevna, bulüsü Zinaida Georgi-
yevna, odnoklasnițası Stefanida JEJU, 
batüsunun kızı İvanna UZUN, büük 
dostu hem kompozitor İlya FİLEV. 

Kongazın “Altın çöşmä” örnek-
li uşak oyun ansablisi oynadı yubilär  
hem içerdä bulunan insannar için ga-
gauz oyunnarını.

Belliki, baaşışsız da olmadı. Sıra 
vakıdı yubilär için kutlama sözlerini 
tutan insannar baaşladılar yazıcımı-
za çiçek hem türlü baaşışlar. Onnarın 
birisi da oldu, maasuz bu sıra için ha-
zırlanmış, poetın patredi hem büük bir 
tort.

Sıranın sonunda Akademik hem ya-
zıcı Todur ZANET danıştı hepsinä, kim 
bölä büük saygı gösterdi Canabisinä, 
şükür sözünnän, candan-ürektän diledi 
hepsinä saalık hem uzun ömür.

Kongaz küüyün Todur ZANET 
adına teoretik lițeyindä olan akademik 
hem yazıcı Todur ZANETin dumaa 
yaşın 65 yıldönümünnän ilgili bu ya-
ratma sırası başarıldı ortak patretlän 
hem tatlı masaylan.

Not. Gagauziya Radio hem Tele-
videniya  Cümnä Kompaniyası da 
bütün bu sırayı video yazısına aldı, 
saa olsunnar.

Kongazda Todur ZANETin 65-ci yıldönümünü kutladılar
Canavar ayın (oktäbri) 31-dä Kongaz küüyün Todur ZANET adına teoretik lițeyindä oldu bir yaratma sırası, 

ani ilgiliydi bu yıl Kirez ayın (iyün) 14-dä tamamnanan akademik hem yazıcı Todur ZANETin dumaa yaşın 65 
yıldönümünnän.

Gagauziyada sıradakı 
“Gagauz şarap
yortusu – 2023” bakıldı

Gagauzların en büük yortula-
rından birisi olan Kasım yortusuna 
(Kasımın 7-si) karşı, Kasım ayın 
4-dä, Gagauziyada sıradakı “Gaga-
uz şarap yortusu – 2023” bakıldı.

“Gagauz şarap yortusu – 2023” geç-
ti Gagauziyanın baş kasabasının Kom-
radın baş meydanında. Burada kuru-
lan sțenadan yortunun musaafirlerinä 
danıştılar Gagauziya Başkankası Ev-
geniya GUȚUL hem Gagauziya Halk 
Topluşun Başı Dimitriy KONSTAN-
TİNOV. Sora da meydanda Gagauzi-
yanın artistleri hem ansamblileri gös-
teri yaptılar.    Taa derindän gelän nomerdä

Gagauziyada pek meraklı bir kiyat dünneyi gördü – «Гагаузская музыкальная литература» (“Gagauz muzıka 
literaturası”). Hazırladılar onu “A. Valkov” adına Komrat muzıka şkolasının üüredicileri L. KORNEVA, Y. KOVA-
TAR hem İ. LÜLENOV.

“Gagauz kilimneri” festivali 2013-
cü yıldan beeri, Gagauziyanın Aydar 
küüyün primariyasının kararına görä, 
Aydar küüyün Kurban günündä hem 
Büük Panaiya (Harman ayın (avgust) 
28-zi) Aydar küüyün Kisä Kurbanı) 
yortusunda, ya ona karşı yapılêr.

İlk altı yıl “Gagauz kilimneri” fes-
tivali haliz GAGAUZ hem GAGAUZ-
LUK kilimcilii festivaliydi hem kurul-
muş günündä bakılardı. Sora, işin içinä 
Gagauziyanın Başkankası girincä, fes-
tival oyuncaa döndü – onu yapardılar 
uydurma günnerdä, ozaman, açan Baş-
kanakanın nestesi kalkardı: ba Harman 
ayın 7-dä, ba Harman ayın 9-da, ba 
Harman ayın 18-dä.

Şindi, şükür, “Gagauz kilimneri” 
festivali genä Aydar küüyün Kurban 

gününä hem Büük Panaiya gününä 
karşı yapıldı – 2023-cü yılın Harman 
ayın (avgust) 26-da.

X-cu “GAGAUZ kilimneri” 
festivalindä kutlama sözünnän insan-
nara RUS DİLİNDÄ danıştı Gagauzi-
yanın Başkankası Evgeniya GUȚUL.

“Gagauz kilimneri” festivali başarı-
lı olsun deyni, Aydar küüyü primariya-
sından kaarä, büük zaametlär koydular 
Gagauziya kultura Upravleniyasının 

başı Marina SEMENOVA hem bu up-
ravleniyanın zaametçileri. 

“Gagauz kilimneri” festivalin yor-
tusunda hem konțert programasında 
pay aldılar Gagauziyanın türkü hem 
oyun ansamblileri “Kadınca” (Kom-
rat kasabası) hem “Kadınca” (Çadır 
kasabası), folklor ansamblisi “Çan-
caaz” (Aydar küüyü), halk oyunnarı 
ansamblileri “Altın Çöşmä” (Kongaz 
küüyü),  “Evelki oyuncular” (Komrat 

X-cu “Gagauz kilimneri” festivali oldu
2023-cü yılın Harman ayın (avgust) 26-da Gagauziyanın Aydar küüyün evelki dermen çayırında oldu X-cu “Ga-

gauz kilimneri” festivali, angısında pay aldılar bütün Gagauziyanın kilimcileri hem kultura zaametçileri.

kasabası),“Yıldızlar” (Valkaneş ka-
sabası) hem “Bucak poläkları”, folk-
lor kolektivları “Sedef”, “Juravuşka”, 
“Sevda”, “Güneşli koraf”, “Dernek”, 
“Kiriyet sesleri”, “Gagauz dernää”, 
oyun koliktivı “Gay star”, horeografi-
ya studiyası “Şen kızlar” (Tomay kü-
üyü), vokal studiyası “Kolay sesleri”, 
“TOZİ” grupası, Komrat, Çadır hem 
Valkaneş uşak yaratmaları Evlerin 
kolektivları. Kendi becerikliklerini 
gösterdilär türkücülär hem türkücüyka-
lar Marina KISSA. Olesä JELEZOG-
LU, Olga PAÇİ, Elena PAÇİ, İlya hem 
Evdokiya Kösä, Tatyana MİTİOGLU, 
İlya KALAK hem Vitaliy MANJUL.


